
Հիմք ընդունելով Հայաստանի Հանրապետության քաղաքացիական  օրենսգրքի 685-րդ , <Պետական  ոչ առևտրային  կազմակերպությունների   մասին>  Հայաստանի Հանրապետության  օրենքի 5-րդ հոդվածները, ինչպես նաև     Հայաստանի Հանրապետության  կառավարության  2011 թվականի փետրվարի 17-ի <Պետական  սեփականություն հանդիսացող  անշարժ գույքի  անհատույց  օգտագործման   տրամադրման  կարգը  հաստատելու մասին>   N 304-Ն  որոշումը Հայաստանի Հանրապետության կրթության և գիտության նախարարության և <Վորլդ Վիժն> միջազգային  բարեգործական  կազմակերպության  հայաստանյան  մասնաճյուղի  միջև համագործակցության մասին փոխըմբռնման հուշագիրը` Հայաստանի  Հանրապետության  կառավարությունը   որոշում  է

          1. Հայաստանի Հանրապետության սեփականությունը հանդիսացող ու Հայաստանի  Հանրապետության   կրթության և գիտության նախարարության ենթակայության <Գյումրու N 42 ավագ դպրոց> պետական ոչ առևտրային կազմակերպությանն անհատույց օգտագործման իրավունքով  ամրացված`  Գյումրի քաղաքի Մուշ-2 թաղամասի 4/18 հասցեում  գտնվող ուսումնական մասնաշենքի ձախակողմյան մասի  1-ին և 2-րդ հարկերից, ինչպես նաև նկուղից  480 քառ. մետր ընդհանուր մակերեսով տարածքը  (իրավունքի  գրանցման   2010 թվականի  հոկտեմբերի 18-ի  թիվ 2412139 վկայական) հետ վերցնել և Հայաստանի Հանրապետության  օրենսդրությամբ  սահմանված կարգով, 3 տարի ժամկետով, անհատույց օգտագործման  իրավունքով  հանձնել <<ՄՈՒՇ> զարգացման կենտրոն> հասարակական կազմակերպությանը:
         2. Հայաստանի  Հանրապետության կառավարությանն առընթեր պետական գույքի կառավարման վարչության պետին` սույն որոշումն ուժի մեջ մտնելուց հետո երկամսյա ժամկետում, <<ՄՈՒՇ> զարգացման կենտրոն> հասարակական կազմակերպության հետ կնքել սույն որոշման 1-ին կետում  նշված  տարածքի  անհատույց օգտագործման պայմանագիր` սահմանելով, որ պայմանագրի նոտարական վավերացման և պայմանագրից ծագող  իրավունքների  պետական  գրանցման ծախսերն  ենթակա են  իրականացման <<ՄՈՒՇ> զարգացման կենտրոն>  հասարակական կազմակերպության    հաշվին: 
          3. Հայաստանի Հանրապետության կրթության և գիտության նախարարին`  սույն  որոշման 2-րդ կետի աշխատանքների ավարտից հետո, սահմանված կարգով,  ապահովել սույն որոշման 1-ին կետում նշված գույքի հանձնման–ընդունման  աշխատանքները:                                                                                                                                                                                                                                                                                   
ՀՀ կրթության և գիտության նախարար 
Արմեն Աշոտյան
ՏԵՂԵԿԱՆՔ  ՀԻՄՆԱՎՈՐՈՒՄ

<ԱՆՀԱՏՈՒՅՑ  ՕԳՏԱԳՈՐԾՄԱՆ ԻՐԱՎՈՒՆՔՈՎ  ԳՈՒՅՔ  ՀԱՆՁՆԵԼՈՒ ՄԱՍԻՆ>  Հայաստանի Հանրապետության կառավարության որոշման նախագծի վերաբերյալ

Անհրաժեշտությունը
Վորլդ  Վիժն  միջազգային  բարեգործական կազմակերպության Հայաստանյան  մասնաճյուղի Գյումրու տարածքային զարգացման ծրագրերի  հիմնադրամը /08.07.2008 թվականից    վերանվանվել է <<ՄՈՒՇ> զարգացման կենտրոն> հասարակական կազմակերպության և  2002 թվականից անհատույց զբաղեցնում է ՀՀ Շիրակի մարզպետարանի  ենթակայության <Գյումրու N 42  միջնակարգ դպրոց>  պետական ոչ առևտրային կազմակերպությանն ամրացված ուսումնական մասնաշենքի ձախակողմյան թևի 1-ին և 2-րդ հարկերից ու նկուղային հարկից 480 քառ.մետր ընդհանուր մակերեսով տարածքը: ՀՀ կառավարության 2010թ.  հունվարի 14-ի  <Հայաստանի Հանրապետության  կրթության և գիտության  նախարարությունն  ավագ  դպրոցների լիազոր մարմին  ճանաչելու  և նրան  լիազորություններ  վերապահելու մասին> N19-Ն և  ՀՀ կառավարության 2010 թվականի  մայիսի 6-ի  N575-Ն  որոշումների համաձայն <Գյումրու N 42  միջնակարգ դպրոց>  պետական ոչ առևտրային կազմակերպությունը 01.01.2011 թվականից անցել է ՀՀ կրթության և գիտության նախարարության  ենթակայության: 

Ընթացիկ իրավիճակը և խնդիրները 

Վորլդ  Վիժն  միջազգային  բարեգործական կազմակերպության Հայաստանյան մասնաճյուղի  Գյումրու տարածքային  զարգացման ծրագրերի հիմնադրամը 2002թ.  գործել է  <Գյումրու թիվ 42 ավագ դպրոց> պետական ոչ առևտրային կազմակերպությանն ամրացված ուսումնական մասնաշենքում, իսկ 2010թ. ապրիլի 1-ին  դպրոցի հետ կնքել է համաձայնագիր` <Մանկական  Կենտրոն>  ծրագիրը  համատեղ  իրականացնելու   վերաբերյալ: <Մուշ-2> թաղամասը Գյումրի  քաղաքից կտրված թաղամաս է, որտեղ  Մանկական կենտրոնն  երեխաների համար ցերեկային ուսուցում և խնամք ապահովող  միակ կազմակերպությունն է, որտեղ  գործում են տարբեր խմբակներ և մանկապարտեզ /թաղամասում այլ մանկապարտեզ չկա/: Ծրագրի շրջանակներում  Վորլդ  Վիժն  միջազգային  բարեգործական կազմակերպությունը  դպրոցի բակում կառուցել է խաղահրապարակ, զբաղեցրած տարածքը վերանորոգել է և  կահավորել է, կենտրոն հաճախողներին  տրամադրել է սնունդ, վերանորոգել  դպրոցի ճաշարանը և  նկուղի մի մասը: 

Կարգավորման նպատակը

<<ՄՈՒՇ> զարգացման կենտրոն> հասարակական  կազմակերպության   2011-2014թթ. ծրագրով նախատեսված  կրթական գործունեությունն անխափան  իրականացնելու   նպատակով և հիմք ընդունելով <Պետական ոչ առևտրային կազմակերպությունների մասին> Հայաստանի Հանրապետության օրենքը,  Հայաստանի Հանրապետության կրթության և գիտության նախարարությունը չի առարկում <Գյումրու N 42 ավագ դպրոց>  պետական ոչ առևտրային կազմակերպությանն ամրացված ուսումնական մասնաշենքի ձախակողմյան թևի 1-ին և 2-րդ հարկերից, ինչպես նաև նկուղից  480 քառ.մետր ընդհանուր մակերեսով տարածքը, 3 տարի ժամկետով, անհատույց հանձնել <<ՄՈՒՇ> զարգացման կենտրոն>  հասարակական  կազմակերպությանը:

ՏԵՂԵԿԱՆՔ
Հայաստանի Հանրապետության կառավարության <Անհատույց օգտագործման իրավունքով գույք հանձնելու մասին> որոշման նախագծի  ընդունման  կապակցությամբ  այլ իրավական ակտերում  փոփոխություններ և լրացումներ կատարելու անհրաժեշտության  կամ  բացակայության մասին:

 
Հայաստանի Հանրապետության  կառավարության <Անհատույց օգտագործման իրավունքով գույք հանձնելու մասին> որոշման նախագծի ընդունման կապակցությամբ  այլ  իրավական  ակտերում  փոփոխություններ և լրացումներ կատարելու  անհրաժեշտություն կամ  բացակայություն չկա:

ՏԵՂԵԿԱՆՔ
Հայաստանի Հանրապետության կառավարության  <Անհատույց օգտագործման իրավունքով գույք հանձնելու մասին>  որոշման նախագծի  ընդունման  կապակցությամբ  պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացման կամ նվազեցման մասին
        Հայաստանի Հանրապետության  կառավարության <Անհատույց օգտագործման իրավունքով գույք հանձնելու մասին> որոշման նախագծի ընդունման կապակցությամբ պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացում կամ նվազեցում  չի սպասվում :

Տ Ե Ղ Ե Կ Ա Ն Ք
<Անհատույց օգտագործման իրավունքով գույք հանձնելու մասին> Հայաստանի Հանրապետության  կառավարության որոշման նախագծի վերաբերյալ  Հայաստանի Հանրապետության գերատեսչությունների  դիտողությունների և առաջարկությունների մասին
	N/N
	Գերատեսչու

թյունների 

անվանումը
	Դիտողություններ և առաջարկություններ
	Նշումներ կատարման վերաբերյալ

	1.
	ՀՀ արդարադատու

թյան նախարարու

թյուն
	1. Առաջարկություններ չունի:
	

	2.
	ՀՀ տարածքային  կառավարման նախարարություն
	2. Առաջարկություններ և դիտողություններ չունի:
	

	3.
	ՀՀ ֆինանսների նախարարություն
	Առաջարկում է` 
համաձայն  Հայաստանի Հանրապետության  2011 թվականի  պետական բյուջեի  մասին>  ՀՀ օրենքի 11-րդ հոդվածի  4-րդ  մասի  նշված

որոշմամբ տարածքը  <<Մուշ>  զարգացման  կենտրոն> հասարակական կազմակերպությանը  հանձնել վարձակալությամբ, իսկ  հաշվարկված  վարձավճարները  թողնել  նշված հասարակական կազմակերպության  տնօրինությանը` որպես  Հայաստանի Հանրապետության  կողմից  կազմակերպությանը կատարվող  կամավոր  գույքային վճար:
 
	 Չի ընդունվում, քանի որ հասարակական կազմակերպությունը կատարում է բարեգործական աշխատանքներ և իր կողմից կատարված աշխատանքների դիմաց շահույթ չի կանխատեսվում:


	4.
	ՀՀ կառավարությանն առընթեր պետական գույքի  կառավարման վարչություն
	3. Առաջարկում  է`   նախագծում հղում կատարել նաև <<ՄՈՒՇ> զարգացման կենտրոն> հասարակական կազմակերպության կողմից  իրականացվող  համապատասխան  ծրագրին:
	Կատարված է 



	5.
	ՀՀ կառավարությանն առընթեր անշարժ գույքի կադաստրի պետական կոմիտե
	Առաջարկում է` խմբագրել նախագծի <<1.>> կետը հաշվի առնելով, որ 
<<Մուշ-2>> թաղամաս թիվ 4/18 և ամբողջ գույքը գրանցվել է որպես Հայաստանի Հանրապետության սեփականություն և  անշարժ գույքը անհատույց օգտագործման իրավունքով պետական գրանցում չի ստացել: 
	Կատարված է

























































































































































